
					এই পাতাটির মুদ্রণ সংশোধন করা প্রয়োজন। 
________________

ভাবরাশির সম্পর্ক ও সম্মিলন দেখাইয়া যাইতেন। গুডউইনের করচা ছাড়া অপর কোন স্থানে এই সমস্ত লেখা ছিল না এবং কোন ব্যক্তির পক্ষে সমস্ত বিষয় স্মরণ রাখাও সম্ভব নয়। আমার যে কয়টী বিশিষ্ট বিষয় স্মরণ আছে আমি সেই কয়টী মাত্ৰ দিতেছি।

এই গ্রন্থপাঠে যদি কাহারও কিছু উপকার হয় এবং স্বামীজীর বিষয় কেহ বিশেদভাবে বুঝিতে পারেন তাহা হইলে আমি কৃতার্থ হই এবং আমার শ্রম সফল জ্ঞান করিব। ঘটনা সংক্ষেপ এবং ক্রটি বিচ্যুতির জন্য আমি পাঠকগণের কাছে ক্ষমা প্রার্থনা করিতেছি। এইরূপ সামান্য গ্রন্থপাঠে মহান্ স্বামীজীর বিষয় বিশেষ কিছু বােঝা যায় না তবে আকার ইঙ্গিতে সেই মহান্ ধীশক্তি সম্পন্ন পুরুষের কিঞ্চিৎ আভাষ দিলাম।

এই গ্রন্থ প্রণয়ন কালে শ্রীযুক্ত বসন্তকুমার চট্টোপাধ্যায়, শ্রীযুক্ত প্যারীলাল মুখােপাধ্যায়, শ্রীযুক্ত দ্বিজেন্দ্র নাথ সেন, শ্ৰীযুক্ত বিধুভূষণ সেন, স্বর্গীয় বলাইচাঁঁদ মিত্র লিপিকার ও অন্যান্য বিষয়ে সাহায্য করিয়াছিলেন। ব্রহ্মচারী প্রাণেশকুমার ও শ্রীযুক্ত চিরঞ্জীব বলিআর অন্যান্য বিষয়ে বিশেষ উপকার করিয়াছিলেন। অপর কয়েকজন উৎসাহী যুবক একান্ত পরিশ্রম করিয়া আমাকে যথেষ্ট সাহায্য করিয়াছেন সেইজন্য আমি প্রত্যেকের নিকট কৃতজ্ঞতা জ্ঞাপন করিতেছি। তাহাদের আন্তরিক সাহায্য না পাইলে আমি কখনই এই গ্রন্থ রচনা করিতে পারিতাম না।

৩, গৌর মােহন মুখার্জি স্ট্রীট, 
কলিকাতা।
 রাসপূর্ণিমা, ১৩৩৮ 
শ্ৰীমহেন্দ্র নাথ দত্ত

		 এই পাতা শেষ সম্পাদিত হয়েছে ১৫:১৮টার সময়, ১৯ নভেম্বর ২০১৯ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

